ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ


1. 	Անհրաժեշտությունը։
[bookmark: _Hlk44359539] Սույն որոշման ընդունման անհրաժեշտությունը պայմանավորված է՝ կանանց ձեռնարկատիրության և զբաղունակության զարգացման աքսելերատորի` «Աքսելերատոր#5. կանանց տնտեսական ներուժի հզորացման ազգային պլատֆորմ»–ի  ստեղծման նպատակով ֆինանսական միջոցների ապահովման անհրաժեշտությամբ։

2. 	Ընթացիկ իրավիճակը և խնդիրները։
Կառավարության ծրագրով (2021-2026 թթ.) մեծապես կարևորվում է ՓՄՁ զարգացումը՝ որպես ներառական տնտեսական աճի նախադրյալ՝ նորարարական գաղափարների իրականացման, և  վերջինիս միջոցով եկամտի այլընտրանքային աղբյուրների ստեղծման և  հետճգնաժամային շրջանում Հայաստանի Հանրապետությունում մրցակցային առավելությունների իրացման տեսանկյունից: Ներառական տնտեսական աճի խթանման ուղղությամբ Կառավարությունը նախատեսում է աշխատանքներ իրականացնել մարդկային կապիտալում ներդրումների (կրթություն), նոր աշխատատեղերի ստեղծման, տնտեսության մեջ խտրականության վերացման ՓՄՁ–երի մասնակցայնության բարձրացման ուղղությամբ։
Այս համատեքստում կարևորվում է կանանց տնտեսական ներուժի իրացման խթանումը՝ տնտեսության տարբեր ոլորտներում կանանց ներգրավման, մասնավորապես աշխատանքը և  մայրությունը համատեղելու համար առավել լայն հնարավորությունների ընդլայնման միջոցով։
Համաձայն ՄՖԿ կողմից իրականացված Հայաստանում կանանց ձեռներեցության որակական և քանակական ուսումնասիրության զեկույցի՝ կանանց կողմից ղեկավարվող, կանանց սեփականություն հանդիսացող բոլոր ձեռնարկությունների մոտավորապես 95% կենտրոնացած է հիմնականում առևտրի և ծառայությունների ոլորտներում։  «Ձեռնարկատիրության համաշխարհային զեկույց․ Հայաստան 2019/2020» ազգային զեկույցում նշված է, որ՝
•	Սննդի արդյունաբերության ոլորտում ձեռնարկատիրական գործունեություն է իրականացնում կին սկսնակ ձեռներեցների 25,6%–ը, իսկ կայացած կին ձեռներեցների՝ 41,6%-ը, 
•	Ծառայությունների մատուցման ոլորտում (մանրածախ առևտուր, անձնական ծառայություններ, ռեստորաններ) ձեռնարկատիրական գործունեությամբ զբաղվում է կին սկսնակ ձեռներեցների 52,2%–ը, իսկ կայացած կին ձեռներեցների՝ 38,8 %-ը։	
Կանանց ակտիվության ցածր ցուցանիշները և նորարարական լուծումների բացակայությունը մտահոգության տեղիք են տալիս, քանի որ կանայք ներկայացնում են տնտեսական աճի կարևոր և դեռևս չիրացված ներուժ։ Ակնհայտ է դառնում կանանց ձեռնարկատիրությունը խթանելու ուղղությամբ համալիր գործիքակազմի մշակման և ներդրման անհրաժեշտությունը։ 
3. 	Կարգավորման նպատակը և բնույթը։ 
[bookmark: _GoBack]Նախագծով առաջարկվում է «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու միջոցով ՀՀ պետական բյուջեի 1104 «Աջակցություն ՓՄՁ ձեռնարկատիրությանը» ծրագրի միջոցներից հատկացնել  80 մլն  ՀՀ դրամ՝ կանանց ձեռնարկատիրության և զբաղունակության զարգացման աքսելերատորի ստեղծման համար։

4. Նախագծի մշակման գործընթացում ներգրավված ինստիտուտները և անձինք։ Սույն Որոշման նախագիծը մշակվել է Էկոնոմիկայի նախարարության կողմից: 

5.	 Ակնկալվող արդյունքը։
 Սույն Որոշման նախագծի ընդունման արդյունքում հնարավորություն կստեղծվի ապահովելու՝
Կանանց ձեռնարկատիրության և զբաղունակության զարգացման աքսելերատորի` «Աքսելերատոր#5. կանանց տնտեսական ներուժի հզորացման ազգային պլատֆորմ»–ի  ստեղծումը։ Սույն ծրագրի ընդհանուր արժեքը կազմում է շուրջ 430 հազար ԱՄՆ դոլարին համարժեք շուրջ 205 մլն ՀՀ դրամ, որից ՄԱԶԾ-ի ֆինանսավորումը կկազմի՝ 105,000 ԱՄՆ դոլարին համարժեք շուրջ 50 մլն ՀՀ դրամ, ՀՀ ԱՀՍՆ-ի համաֆինանսավորումը՝ շուրջ 157,000 ԱՄՆ դոլարին համարժեք շուրջ 75 մլն ՀՀ դրամ,  շուրջ 168 հազար ԱՄՆ դոլարին համարժեք 80 մլն ՀՀ դրամը նախատեսվում է հատկացնել ՀՀ պետական բյուջեի 1104 «Աջակցություն ՓՄՁ ձեռնարկատիրությանը» ծրագրի միջոցներից։ 
Ի հավելումն իր ներդրման, ՄԱԶԾ-ն ծրագրի իրականացման հաջորդող տարիներին կներդնի լրացուցիչ գումարներ համադրելով զուգահեռ ֆինանսավորման և թիրախային ֆինանսավորման գործիքակազմեր։ Մինչև 2025թ.-ը նախատեսվում է ՄԱԶԾ-ի կողմից Աքսելերատոր#5-ը փոխանցել Կառավարությանը։
Աքսելերատորի նպատակն է կանանց տնտեսական ներուժի իրացումը և այն ուղղված է լինելու կանանց ձեռներեցության խթանմանը և աշխատաշուկայում կանանց պահանջվածության մակարդակի բարձրացմանը՝ վերջիններիս մրցակցային առավելությունների ընդգծման միջոցով։ Ստեղծմանը զուգահեռ՝ 2021-2022թթ. ընթացքում Աքսելերատոր#5-ը փորձնական կարգով կիրականացնի աքսելերացիոն ծրագրեր՝ ուղղված առնվազն 50 սկսնակ և 50 գործող կին ձեռներեցների ու 250 ցածր տնտեսական կարողություն ունեցող կանանց տնտեսական զորացմանը։  
6. Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները
 ««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություն չի սպասվում։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Հայաստանի Հանրապետության կառավարության 2021-2026 թվականների ծրագրի ՓՄՁ զարգացում բաժնում ամրագրված դրույթներից (էջ 26-27),  2020 թվականի օգոստոսի 27–ի Կառավարության N 1443-Լ որոշմամբ հաստատված «ՓՄՁ զարգացման 2020-2024 թթ․ ռազմավարության»  Նպատակներից և թիրախներից (3.1-րդ կետ)՝ «միջնաժամկետում նպաստել Հայաստանում ձեռներեցության զարգացմանը, ՓՄՁ-ների արտադրողականության բարձրացմանը, աջակցել ՓՄՁ-երի մրցունակության աճին, ներքին և միջազգային թիրախային շուկաներում` մասնավոր նախաձեռնողականության, առավել արտադրողական տեխնոլոգիաների ներդրման ու նորարարական գաղափարների ընդունման, ներդրման և գեներացման միջոցով (էջ 9), «ՓՄՁ սուբյեկտների կարողությունների զարգացման և ձեռնարկատիրական մշակույթի խթանում» բաժնում ամրագրված դրույթներից (էջ 16)։
